
apani maan hai duniyaa ki sabse achchhi maan

iski mamtaa ke saaye mein ham badhate jaaye aage
aage aage

apani maan hai ...

apane khoon paseene se jisne lagaa ke seene se
hamein jeevan amrit pilaayaa hamen itna kaabil
banaya

VO apani maan apani maan hai ...

apani khushi ke sapane liye har saans hai jiski apane
liye

hamko jiskaa abhimaan hai jo apani sahi pahachaan
hai

VO apani maan apani maan hai ...

aaj khinn dukhiyaarii kyuun hai maan

aaj yuun haarii haarii kyuun hai maan

tere aaNsuon ke khaarepan mein ye kadavaahat kaise
aayi

shaayad hami hain jisane teri aisi haalat banaai
bahut huaa ab jaag aye hindustaanii

muskaan maan ki tujhe hai vaapas laani

bhai bhai ke khoon ka pyasa kyuun hai

mazhab ki kaisi hai ye kapat kahani

mehnat aur prem ka mantra ghosh

ik duuje mein ye jagaao hosh

haath jod ye vinati kar rahi teri dulaari maan
teri bhaarat maan apani maan hai...

